
ᑐᓴᒐᒃᓴᖅ 

 
ᐊᖏᖃᑎᒌᒐᓱᐊᕐᓂᐅᔪᑦ ᑖᒃᑯᓅᙵ ᓄᓇᕗᑦ ᒐᕙᒪᖏᓐᓄᑦ ᐊᒻᒪᓗ 

ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᓄᖅᑲᐃᓐᓇᖅᐳᑦ 

 
ᐃᖃᓗᐃᑦ, ᓄᓇᕗᑦ (ᐊᐃᕆᓕ 19, 2001) ᓄᓇᕗᑦ ᒐᕙᒪᖏᑦ, ᐃᒃᓯᕙᐅᑕᖓᑦ 
ᑮᓇᐅᔭᓕᕆᔩᑦ ᑲᑎᒪᔨᖏᑦᑕ, ᑭᐅᕙᓐ ᐃᖕ ᖁᕕᐊᓲᑎᖃᙱᓚᖅ ᑖᒃᑯᐊ ᓄᓇᕗᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᓂᕈᐊᕐᒪᑕ ᓄᖅᑲᐅᔾᔨᒋᐊᒃᓴᖅ 
ᐊᖏᖃᑎᒌᒐᓱᐊᕐᓂᐅᔪᓂᒃ ᓄᑖᓄᑦ ᐃᖅᑲᓇᐃᔭᖅᑏᑦ ᐊᖏᖃᑎᒌᒃᓯᒪᓂᐊᖅᑕᖏᓐᓂᒃ 
ᐊᒻᒪᓗ ᐱᒋᐊᖅᑎᑦᓯᓪᓗᑎᒃ ᓄᖅᑲᖓᓂᕐᒥᑦ. 
 
“ᑖᒃᑯᐊ ᑲᑐᔾᔨᖃᑎᒌᑦ ᐱᒍᒪᓚᐅᖅᓯᒪᖕᒪᑕ ᐋᖅᑭᒃᓯᖃᑎᒌᒐᓱᐊᖅᑎᐅᔪᒥᒃ ᐊᒻᒪᓗ 
ᐅᖃᓕᒪᖃᑎᒌᒋᐊᖃᓚᐅᖅᑐᑎᒃ ᐊᐃᐳᕈ 4 ᑎᑭᓪᓗᒍ ᐊᐃᐳᕈ 8 ᑭᓯᐊᓂ, ᑖᒃᑯᐊ ᓄᓇᕗᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᕿᒪᐃᑐᐃᓐᓇᓚᐅᕐᒪᑕ ᐅᖃᓕᒪᓂᐅᔪᓂᒃ ᑕᓪᓕᕐᒥᕐᒥ 
ᐊᐃᐳᕈ 6.  ᐊᖏᖃᑎᖐᒃᑳᓚᐅᖅᓯᒪᔫᒐᓗᐊᑦ ᐅᑕᖅᑭᒍᒪᓪᓗᑎᒃ ᑖᓐᓇ 
ᐊᖏᖃᑎᒌᒐᓱᐊᖅᑎ ᐅᓂᓯᓚᐅᖅᑎᓪᓗᒍ ᐅᓂᒃᑳᖅᓯᒪᔪᓂᒃ 
ᖃᓄᐃᓕᐅᕈᑎᖃᓚᐅᙱᓐᓂᕐᒥᓂᒃ ᐃᖅᑲᓇᐃᔭᕐᓂᕐᒥᓂᒃ. “ᓈᑦᓰᖑᔭᒥ ᐊᐃᐳᕈ 15,, ᑖᒃᑯᐊ 
ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐅᖃᐅᔾᔨᓚᐅᖅᑐᑦ ᓄᓇᕗᑦ ᒐᕙᒪᖏᓐᓂᒃ 
ᓄᖅᑲᖓᓂᐊᕐᓂᕐᒥᓂᒃ ᐱᒋᐊᕐᓗᒍ ᐊᐃᐳᕈ 18 ᐊᒻᒪᓗ ᐃᓚᐅᑎᑦᑎᒐᑎᒃ 
ᐊᑐᓕᖁᔭᐅᔪᒃᓴᓂᒃ. 
 
ᓇᐃᓪᓕᑎᕐᓗᒍ, ᐸᕐᓇᒍᑎᖃᖅᑎᓪᓗᒍ ᑭᖑᓪᓕᖅᐹᒥ ᑐᓂᔪᒪᔭᒥᓂᒃ ᓄᓇᕗᑦ ᒐᕙᒪᖏᑦ 
ᐋᖅᑭᒃᓱᐃᓚᐅᕐᒪᑕ ᑐᒃᓯᕋᐅᑎᓂᒃ ᓈᒻᒪᓈᕆᐊᖅᑐᒋᑦ ᐃᖅᑲᓇᐃᔭᖅᑎᒥᓄᑦ, 
ᐱᑕᖃᖅᑎᑦᑎᓪᓗᑎᒃ ᐊᔾᔨᒌᒍᑕᐅᔾᔫᒥᓂᐊᖅᑐᓂᒃ ᓄᓇᓕᐅᔪᓂ ᐊᒻᒪᓗ ᓴᖅᑭᔮᖅᑎᓪᓗᒋᑦ 
ᓴᖅᑭᑎᑕᐅᓚᐅᖅᑐᑦ ᕿᖓᐅᒻᒥ ᑐᕌᒐᓕᐊᖑᓚᐅᖅᑐᑦ.  ᐅᓪᓗᒥᒧᑦ ᓄᓇᕗᑦ ᒐᕙᒪᖏᑦ 
ᐃᓚᐅᑎᑦᑎᔪᑦ ᑐᓂᒍᒪᔭᒥᓂ, ᐅᓄᖅᓯᒋᐊᕐᓗᒋᑦ ᑮᓇᐅᔭᓕᐊᖏᑦ, ᖁᒡᕙᕆᐊᕐᓗᒋᑦ 
ᐅᖃᐅᓯᖃᖅᑐᓄᑦ ᐊᔾᔨᒌᙱᑦᑐᓂᒃ, ᐅᓄᖅᓯᒋᐊᒻᒪᕆᒃᑐᒋᑦ ᐅᑭᐅᖅᑕᖅᑐᒥᐅᑕᐅᔾᔪᑏ, 
ᐃᑲᔪᖅᓱᐃᔾᔪᑏᑦ ᐋᓐᓂᐊᖅᑐᓕᕆᔭᐅᓂᕐᒧᑦ ᐊᒻᒪᓗ ᑕᑭᓪᓕᒋᐊᖅᑕᐅᓪᓗᑎᒃ 
ᕿᑐᙵᖅᑖᖅᑐᓄᑦ ᓄᖅᑲᖓᓂᐅᕙᒃᑐᑦ.  ᐃᓱᒪᒋᓪᓗᒋᑦ, ᐊᒃᓱᕉᑕᐅᒋᐊᓖᑦ 
ᓇᓕᒧᒌᓕᖅᑎᒐᓱᐊᖅᑐᒋᑦ ᐱᒻᒪᕆᐅᔪᑦ ᓯᕗᓪᓕᐅᔾᔭᐅᒋᐊᓖᑦ ᐊᓯᖏᓐᓄᑦ ᐃᑲᔫᑎᓄᑦ 
ᒐᕙᒪᒃᑯᓐᓂ, ᐊᑭᖏᑦ ᑖᒃᑯᐊ ᑐᓂᔭᐅᔪᒪᔪᑦ ᐋᖅᑭᒃᓱᖅᑕᐅᓚᐅᖅᑐᑦ ᐊᕐᕌᒍᒨᖓᔪᑦ 
ᑮᓇᐅᔭᖁᑎᒋᔭᐅᔪᑦ ᐃᓱᒪᒋᓪᓗᒋᑦ.  ᒪᑯᐊᖑᕗᑦ ᐃᓚᖏᑦ ᐅᓂᒃᑳᕆᓯᒪᔪᑦ ᒐᕙᒪᒃᑯᑦ 
ᖃᓄᐃᓕᖓᔾᔪᑎᖏᑦ. 

ᑭᓇᐅᔭᓕᐊᓄᑦ ᑐᓂᔭᐅᔪᒪᔪᑦ, ᐊᕐᕌᒍᐃᑦ ᐱᖓᓱᑦ ᐊᑐᖅᑎᓪᓗᒋᑦ, ᐱᑕᖃᖅᑎᓪᓗᒋᑦ ᑕᒪᒃᑮᒃ 
ᐃᖅᑲᓇᐃᔭᖅᑏᑦ ᐊᒻᒪᓗ ᒐᕙᒪᒃᑯᑦ ᓱᕐᕋᓗᐊᖅᑕᐃᓕᔾᔪᑎᓂᒃ.  ᑖᓐᓇ ᓈᒃᒪᒃᑲᓗᐊᕐᒪᑦ 
ᑐᓂᔭᐅᔪᒪᔪᑦ ᑮᓇᐅᔭᓕᐊᕆᔭᐅᔪᓄᑦ ᐆᒃᑐᕋᐅᑕᐅᔪᓐᓇᖅᑐᑎᒃ ᐊᓯᖏᓐᓄᑦ, 
ᐅᖓᑖᓅᕈᑎᓪᓗᒋᑦ ᓄᓇᓕᖕᒥᐅᖑᓂᕐᒨᖓᔪᑦ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ.  
ᑲᑎᖅᓱᖅᑐᒋᑦ ᑮᓇᐅᔭᓕᐊᖑᔪᑦ ᑐᓂᔭᐅᔪᒪᔪᑦ ᑭᒡᒐᖅᑐᐃᔪᖅ ᑕᒫᓃᑦᑐᓂᒃ 9.27-ᐳᓴᓐᒥᑦ 
ᐅᓄᖅᓯᒋᐊᖅᑐᒍ ᐊᑐᕐᓂᖓᓂ ᑖᓐᓇ ᐊᖏᖃᑎᒌᒍᑦ. 
 
ᐃᑲᔪᖅᓱᐃᔾᔪᑎᒋᓪᓗᒋᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᓄᓇᕗᑦ ᒐᕙᒪᖏᑦ 
ᐅᓄᖅᓯᒋᐊᕈᑎᖃᕈᒪᓯᒪᔪᑦ 25-ᐳᓴᓐᒥᑦ ᐅᖃᓯᓕᕆᓂᕐᒨᖓᔪᓂᒃ ᑕᐃᒪᓐᓇ 
ᓴᖅᑭᔮᕐᓂᖅᓴᐅᒐᔭᕐᒪᑕ ᑐᕌᖅᑕᐅᔪᑦ ᐃᓄᒃᑎᑑᖃᑦᑕᕈᒪᓂᖅ ᐅᕝᕙᓘᓐᓃᑦ, ᐃᓄᐃᓐᓇᖅᑐᑦ 
ᐱᓕᕆᔾᔪᑎᒋᓗᒍ ᒐᕙᒪᒃᑯᓐᓂ. 
 
ᓄᓇᕗᒥ ᐅᑭᐅᖅᑕᖅᑐᒥᐅᑕᐅᔾᔪᓯᐊᖑᕙᒃᑐᑦ ᐃᓚᖃᖅᑐᑦ ᐃᖏᕐᕋᔾᔪᑎᒃᓴᓂᒃ 
ᓇᓕᒧᒋᓪᓗᓂᒋᑦ ᓯᑕᒪᐃᕋᕐᓗᑎᒃ ᐊᐅᓚᕈᑎᒋᔪᓐᓇᕐᓗᓂᒋᑦ ᐊᑐᓂ ᐃᖅᑲᓇᐃᔭᖅᑏᑦ, 
ᐃᖅᑲᓇᐃᔭᖅᑏᑦ ᓄᓇᓕᐊᓂᒃ ᖃᓪᓗᓇᑦ ᓄᓇᖓᓐᓄᑦ (ᐃᑦᒪᓐᑕᓐ ᕿᑎᕐᒥᐅᑦᓄ) ᕕᓂᐱᒃ 
ᑭᕙᓪᓕᕐᒥᐅᓄᑦ ᐊᒻᒪᓗ ᒪᓐᑐᕆᔮ/ᐋᑐᕚ ᕿᑭᖅᑖᓘᑉ ᓄᓇᓕᖏᓐᓄᑦ).  
ᐊᑐᓕᖅᑎᑕᐅᓂᖏᑦ ᑖᒃᑯᐊ ᓄᑖ ᐅᑭᐅᖅᑕᖅᑐᒥᐅᑕᐅᔾᔪᑏᑦ ᐅᓄᖅᓯᒋᐊᕈᑕᐅᒐᔭᖅ 
ᐊᑭᓕᖅᑐᐃᔾᔪᑕᐅᕙᒃᑐᓂᒃ ᑕᒫᓂ 15-ᐳᓴᓐ ᐊᒻᒪᓗ 59-ᐳᓴᓐ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓃᑦᑐᓕᒫᓄᑦ, ᒪᓕᒡᓗᒋᑦ ᐃᖅᑲᓇᐃᔭᖅᑎᐅᑉ ᓇᒦᓐᓂᖓ ᓄᓇᓕᖕᓂ. 
 
ᑮᓇᐅᔭᓕᕆᔩᑦ ᑐᓂᔪᒪᔭᖓᑦ ᐅᓄᕐᓂᖃᖅᑐᖅ ᑕᒫᓂ $194-ᒥᓕᔭᓐ ᐅᕝᕙᓘᓐᓃᑦ 19-ᐅᓇᓐ 
ᐊᕐᕌᒍᐃᑦ ᐱᖓᓱᑦ ᐊᑐᖅᑎᓪᓗᒋᑦ ᑖᒃᑯᐊ ᑲᑐᔾᔨᖃᑎᒌᑦ ᐱᒍᒪᑎᓪᓗᒋᑦ $66.5-
ᒥᓕᔭᓃᑦᑐᓂᒃ ᐅᕝᕙᓘᓐᓃᑦ 66-ᐳᓴᓐ. 
 
“ᑐᕌᒐᕆᔭᕗᑦ ᓱᓕ ᐃᓕᕆᖃᑎᒌᔪᒪᓪᓗᒋᑦ ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐱᐊᓂᒐᓱᐊᕐᓗᒋᑦ “ᓴᓇᔭᐅᓯᒪᔪᑦ ᓄᓇᕗᑦ ᐊᖏᖃᑎᒌᒍᑕᐅᓯᒪᓂᐊᖅᑐᑦ,” ᒥᓂᔅᑕ 
ᐅᖃᓚᐅᖅᑐᖅ. 
 
 

ᖃᓄᐃᓕᖓᔾᔪᑕᐅᔪᑦ 
 

ᐆᒃᑐᕋᐅᑏᑦ ᓄᓇᕗᑦ ᒐᕙᒪᖏᑦᑕ ᑐᓂᔪᒪᔭᖏᓐᓄᑦ ᐊᒻᒪᓗ ᓄᓇᕗᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦᑕ ᐱᒍᒪᔭᖏᑦ 

                  ᑕᖅᑮᑦ 36 ᐊᑐᖅᑎᓪᓗᒋᑦ 
 

    ᒐᕙᒪᒃᑯᑦ ᑐᓂᔪᒪᔭᖏᑦ - ᑲᑐᔾᔨᖃᑎᒌᑦ ᐱᒍᒪᔭᖏᑦ - 
ᐊᔾᔨᖐᙱᓐᓂᖏᑦᒥ 

        $ ᒥᓕᔭᓃᑦᑐᑦ     $ᒥᓕᔭᓃᑦᑐᑦ          $ᒥᓕᔭᓃᑦᑐᑦ                         
    
ᑮᓇᐅᔭᓕᐊᑦ ᐊᒻᒪᓗ ᐃᑲᔫᑏᑦ       $9.3        $14.7              $55 
ᐊᐅᓚᔾᔪᑏᑦ ᐱᐅᓯᕚᓪᓕᕈᑕᐅᒐᔭᖅᑐᑦ,         $2.7         $6.2               $3.5 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᕐᒧᓪᓗ        $4.2         $10.8              $6.6   
ᓄᓇᕗᒥ ᐅᑭᐅᖅᑕᖅᑐᒥᐅᑕᐅᔾᔪᓯᐊᑦ          $0.0         $22.8              $22.8    
ᕿᑐᙵᖅᑖᖅᓄᑦ ᓄᖅᑲᖓᓂᐅᔪᑦ            $3.2         $12.0              $8.8 
 
ᑲᑎᓪᓗᒋᑦ              $194       $66.5        $47.1 
 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᖃᕐᕕᒋᓗᒍ 
 
ᒋᐊᕆ ᐱᓐᑐ 
ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑐᓕᕆᓂᕐᒨᖓᔪᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
gpinto@gov,nu.ca 
ᐅᖃᓘᑖ: (867) 975-6200 
ᓱᑲᑦᑐᒃᑯᑦ: (867) 975-5215 

 
 


